ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
<<     >> _____________ 20    թվականի N___-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ԱՊՐԻԼԻ 29-Ի N 684-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
«Սելեկցիոն նվաճումների պահպանության մասին» Հայաստանի Հանրապետության օրենքի 17-րդ հոդվածի 2-րդ մասի համապատասխան` Հայաստանի Հանրապետության կառավարությունը ո ր ո շ ու մ է.

1. Հայաստանի Հանրապետության կառավարության 2004 թվականի ապրիլի 29-ի «Սելեկցիոն նվաճման լիցենզային պայմանագրի գրանցման կարգը սահմանելու մասին» N 684-Ն որոշմամբ սահմանված «Սելեկցիոն նվաճման լիցենզային պայմանագրի գրանցման կարգում» (այսուհետ՝ կարգ) կատարել հետևյալ փոփոխությունները և լրացումները`
1) կարգի 9-րդ կետում՝

ա. «ա» ենթակետն ուժը կորցրած ճանաչել.
բ. «գ» ենթակետում «լիազորված մարմնում գրանցված հավատարմատարի միջոցով» բառերը փոխարինել «սույն կարգի 3-րդ կետում նշված անձանց ներկայացուցչի միջոցով» բառերով.
գ. լրացնել հետևյալ բովանդակության նոր նախադասություն.

«Դիմումը կարող է լիազորված մարմին ներկայացվել առձեռն, փոստով կամ էլեկտրոնային եղանակով՝ լիազորված մարմնի պաշտոնական կայքի միջոցով:».
2) կարգի 10-րդ կետում «եռօրյա ժամկետում» բառերը փոխարինել «երեք աշխատանքային օրվա ընթացքում» բառերով, իսկ «մեկամսյա ժամկետում» բառերը փոխարինել «տաս աշխատանքային օրվա ընթացքում» բառերով.
3) կարգի 12-րդ կետը շարադրել հետևյալ խմբագրությամբ.

«12. Պայմանագիրը գրանցելու մասին որոշման ընդունումից հետո երեք աշխատանքային օրվա ընթացքում այն գրանցվում է սելեկցիոն նվաճումների պետական գրանցամատյանում և հրապարակվում «Սելեկցիոն նվաճումների պահպանության մասին» Հայաստանի Հանրապետության օրենքի 19-րդ հոդվածով սահմանված ժամկետներում:»
4) կարգի 17-րդ կետում «մարմնին, որը» բառերից հետո լրացնել «որոշման մասին տեղեկանալուց հետո երեք աշխատանքային օրվա ընթացքում» բառերը, իսկ «սելեկցիոն նվաճումների պաշտոնական տեղեկագրում» բառերը փոխարինել ««Սելեկցիոն նվաճումների պահպանության մասին» Հայաստանի Հանրապետության օրենքի 19-րդ հոդվածով սահմանված ժամկետներում» բառերով:
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ԱՊՐԻԼԻ 29-Ի N 684-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Անհրաժեշտությունը. 
Նախագիծը ներկայացվում է ««Սելեկցիոն նվաճումների պահպանության մասին» Հայաստանի Հանրապետության օրենքում լրացումներ և փոփոխություններ կատարելու մասին»  Հայաստանի Հանրապետության օրենքի կիրարկումն ապահովող միջոցառումները հաստատելու մասին» ՀՀ վարչապետի 2016 թվականի դեկտեմբերի 16-ի N 1208-Ա որոշմամբ հաստատաված միջոցառման կատարումն ապահովելու նպատակով: 

2. Ընթացիկ իրավիճակը և խնդիրները. 
- 2016 թվականի սեպտեմբերի 28-ի «« Սելեկցիոն նվաճումների պահպանության մասին» Հայաստանի Հանրապետության օրենքում լրացումներ և փոփոխություններ կատարելու մասին»  ՀՕ-145-Ն Հայաստանի Հանրապետության օրենքով սահմանվել է, որ սելեկցիոն նվաճումներին վերաբերող տեղեկությունները հրապարակվում են նաև  լիազորված մարմնի պաշտոնական կայքում և համարվում են պաշտոնապես հրապարակված տեղեկություններ,

- համաձայն «Սելեկցիոն նվաճման լիցենզային պայմանագրի գրանցման կարգը սահմանելու մասին» N 684-Ն ՀՀ կառավարության որոշման (այսուհետ՝ որոշում)՝ սելեկցիոն նվաճման լիցենզային պայմանագրի գրանցման դիմումը կարող է ներկայացվել լիազորված մարմնում գրանցված հավատարմատարի միջոցով, սակայն ՀՀ գյուղատնտեսության նախարարությունում հավատարմատարների գրանցումը կանոնակարգող իրավական ակտ չկա,
- սելեկցիոն նվաճման լիցենզային պայմանագրի գրանցման վերաբերյալ որոշում լիազորված մարմինը ընդունում է մեկամսյա ժամկետում, 

- սելեկցիոն նվաճման լիցենզային պայմանագիրը 6-ամսյա ժամկետում հրապարակվում է սելեկցիոն նվաճումների պաշտոնական տեղեկագրում:

3. Տվյալ բնագավառում իրականացվող քաղաքականությունը. 


ՀՀ կառավարությունը որդեգրել է տնտեսական գործունեության պետական կարգավորման արդյունավետության բարձրացման, գործարար միջավայրի և շուկայական տնտեսության զարգացմանը խոչընդոտող դրույթների վերացման, պետության կողմից քաղաքացիներին մատուցվող ծառայությունների բարելավման և պարզեցման, գործող նորմատիվ իրավական ակտերի կատարելագործման քաղաքականություն և այդ համատեքստում, ձեռնարկատիրության սուբյեկտների  համար գործունեության նպաստավոր պայմանների ձևավորման նպատակով, ոլորտում անհրաժեշտ է կատարել կարգավորող իրավական ակտերի վերանայում:

4. Կարգավորման նպատակը և բնույթը. 

Հաշվի առնելով ուսումնասիրությամբ արձանագրված գործող իրավիճակը, առաջարկվում է հետևյալը.

- ուժը կորցրած ճանաչել հավատարմատարի միջոցով սելեկցիոն նվաճման լիցենզային պայմանագրի գրանցումը,

- սելեկցիոն նվաճման լիցենզային պայմանագրի գրանցման վերաբերյալ որոշումը ընդունել տաս աշխատանքային օրվա ընթացքում,
- սելեկցիոն նվաճման լիցենզային պայմանագիրը հրապարակել նաև լիազորված մարմնի պաշտոնական կայքում:
5. Նախագծի մշակման գործընթացում ներգրավված ինստիտուտները և անձինք. 

Նախագիծը մշակվել է  «Օրենսդրության կարգավորման ազգային կենտրոն» հիմնադրամի կողմից:

6. Ակնկալվող արդյունքը. 

Նախագծի ընդունմամբ պայմանավորված ակնկալվող արդ​յունքը կլինի որոշման համապատասխանեցումը «Սելեկցիոն նվաճումների պահպանության մասին» ՀՀ օրենքին, ինչպես նաև ոլորտի կարգավորման և բիզնես գործունեություն ծավալելու պայմանների  բարելավումը և պարզեցումը:
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ԱՊՐԻԼԻ 29-Ի N 684-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2004 թվականի ապրիլի 29-ի N 684-Ն որոշման մեջ  փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ԱՊՐԻԼԻ 29-Ի N 684-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2004 թվականի ապրիլի 29-ի N 684-Ն որոշման մեջ  փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:

